2 Հոգանի Բլոտ Խաղի Կանոններ


Բլոտի կանոնները բավականին նման են նրանց ֆրանսիական Բելոթ և հրեական Քլոբյոշ խաղաքարտային խաղերին` մի քանի նշանակալից փոփոխություններով յուրաքանչյուրում:

Բլոտի յուրաքանչյուր խաղափուլ (անկախ խաղացողների քանակից) բաղկացած է հետևյալ քայլերից. բաժանում, սակարկում, հայտարարում, խաղ և միավորների հաշվարկումը:

 

Բաժանում և սակարկում


Խաղը խաղում են 24 խաղաթղթով (A K Q J 10 9)
Յուրաքանչյուր խաղացող ստանում է 3 խաղաթուղթ` երեսն ի վար, հետո մյուս 3-ը (ընդհանուր 6), դրանից հետո հաջորդ խաղաթուղթը բացվում է երեսն ի վեր, այնպես, որ երեվա թե ինչ խաղաթուղթ է:

Առաջին 6 խաղաթղթերը վերցվում են խաղացողների կողմից և սակարկումը սկսում է այն խաղացողը, որը չէր բաժանում: Սակարկողը ընտրում է բացված խաղաթուղթի համագույն խաղաթուղթը (масть), որպես հաղթաթուղթ (козырь) կամ հրաժարվում է (ասում է "փաս"), որի դեպքում ընտրության հնարավորությունը անցնում է մյուս խաղացողին: Եթե երկու խաղացողներն էլ հրաժարվում են, ապա այն խաղացողը, որը չէր բաժանել, ընտրում է որպես հաղթաթուղթ ուրիշ համագույն խաղաթուղթ, որը չի համընկնում բացված համագույն խաղաթղթի հետ: Եթե նա հրաժարվում է, ապա ընտրում է մյուս խաղացողը, եթե նա էլ է հրաժարվում` խաղաթղթերը բաժանվում են նորից: 

Երբ հաղթաթուղթը արդեն ընտրած է, խաղացողները կարող են արդեն վերցնել մնացած 3 խաղաթղթերը, այնպես որ յուրաքանչյուրը ունենա 9 խաղաթուղթ իր ձեռքում:
Հայտարարում


Հայտարարումները դրանք խաղաթղթերի որոշակի դասավորվածության հետևանքով ստացված լրացուցիչ միավորների մասին հայտնումն է մյուս խաղացողներին: Գոյություն ունի 4 տեսակի հայտարարում.

 4 թուղթ, որը ենթադրում է նույն աստիճանի խաղաթղթի բոլոր մաստերի առկայություն.
· 4 J: 20 միավոր 

· 4 ինը: 14 միավոր 

· 4 Տուզ: 11 միավոր 

· 4 տաս, K, Q: 10 միավոր 

3-5 խաղաթղթերի հաջորդականություն` A, K, Q, J, 10 դասավորությամբ.
· 3 խաղաթղթերի հերթականություն: 2 միավոր 

· 4 խաղաթղթերի հերթականություն: 5 միավոր
· 5 խաղաթղթերի հերթականություն: 10 միավոր
6 խաղաթղթերի հերթականությունը համարվում է հավասարազոր 5-ին:
Բլոտ-ը K և Q հաղթաթղթերն են, եթե այդ երկուսը առկա են խաղացողի մոտ, ապա նա կարող է դրա մասին հայտարարել այն ժամանակ երբ գցում է դրանցից որևէ մեկը` հայտարարելով “ԲԼՈՏ”, և “ՌԵ-ԲԼՈՏ”` երբ երկրորդն է գցում: Բլոտը տալիս է լրացուցիչ 2 միավոր:


Խաղաթղթերի միավորներ (սայի)
1 միավոր = 10 սայի


	Խաղաթղթերի Արժեքներ 

	Հաղթաթղթեր
	Սովորական խաղաթղթեր 

	J
	20
	A
	11

	9
	14
	10
	10

	A
	11
	K
	4

	10
	10
	Q
	3

	K
	4
	J
	2

	Q
	3
	9
	0


Խաղը


Խաղը սկսում է այն խաղացողը, ով առաջինն է ստացել խաղաթուղթ բաժանման ժամական: Հաջորդ խաղացողը պետք է գցի գցված խաղաթղթին համապատասխան (համագույնանի) թուղթ և եթե կարող է ապա պետք է ավելի բարձր գցի որպեսզի տանի: Եթե չունի համապատասխան խաղաթուղթը ապա պետք է խաղա հաղթաթղթով, եթե դա էլ չունի` ապա ցանկացած այլ խաղաթուղթ:
Եթե այս կանոնները խախտվում են, ապա խախտողի հակառակորդը ստանում է 162 սայի (16 միավոր) գումարած բոլոր հայտարարումների միավորները և այդ շրջանը համարվում է ավարտված:

Հաշիվը
Յուրաքանչյուր խաղացող հաշվում է իր կողմից տարած միավորները:

Վերջին խաղաթուղթը տարած խաղացողը ստանում է լրացուցիչ 1 միավոր:

Եթե խաղացողը տարել է բոլոր խաղաթղթերը, ապա նա ստանում է 25 միավոր:
Եթե սակարկողը հավաքել է ավելի քիչ միավոր քան հակառակորդը, ապա նա համարվում է պարտված: Եթե շատ է` հաղթանակած:

Սակարկողի պարտվելու դեպքում բոլոր միավորները անցնում են հակառակորդին` այդ թվում նաև հայատարված լրացուցիչ միավորները: Սակարկող պարտվողը ոչ մի միավոր չի ստանում:
Հաղթանակ


Վերը նշված շրջանները խաղացվում է մինչև այնքան ժամանակ մինչ դեռ որևէ մեկը չի հավաքում 101 միավոր:
